
[1 Pass dal Son Gottard e ses ospizis

M Listorgia dal Pass dal Son Gottard sa
lascha divider en quatter fasas: il temp
avant l'avertura da la Val Scalina (fin il
12avel tschientaner), il Gottard sco via
da sauma (13avel fin 18avel tschienta-
ner), la via da transport charrabla (a par-
tir dal 1830) ed il transferiment succes-
siv dal transport da martganzias e da
persunas da la via da pass en ils tunnels
da viafier (1882) e d'autos (1980). Surtut a
partir dal 19avel tschientaner n’ha il Pass
perd betg mo servi al transit da martganzia
e da persunas, mabain ¢ er st collia cun il
giudiment da la cuntrada alpina e cun l'ex-
cursiun turistica. Tut quests aspects sa ref-
lecteschan er en il svilup da I'ospizi e dals
ulteriurs edifizis che sa chattan sin il Pass,
sco quai che mussa in guid edi da la Socie-
tad d’istorgia da l'art en Svizra.

La chaplutta

La chaplutta (5) ¢ deditgada al sontg ch’ha
d il num al Pass. Incorporada en l'ospizi
vegl n’¢ ella bunamain betg d’enconuscher
da dadora, malgra ses pitschen clutger.
Lonn 1975
han ins scu-
vert duas apsi-
(1| das che fa-
| schevan part
da las duas
emprimas fa-
sas da sia
construcziun: l’emprima ¢ preromanica
(probablamain da la carolingica tardiva), la
segunda romanica.

Lemprima chaplutta dal Gottard sa la-
scha enserrar en il context d’ina giudida
dal territori en consequenza da la coloni-
saziun tras impuls monastic. Ma il sanc-
tuari & era chapibel sco perditga d’ina tra-
versada pussaivla da la ruta che liava
Saint-Maurice cun Cuira (dus uvestgieus
fitg vegls) e che manava sur la Leventina
en la Lumbardia.

Ledifizi romanic, bain dal 12avel
tschientaner, correspunda a l'emprima
menziun scritta d’ina baselgia sin il Pass,
consecrada probablamain tranter il 1166
ed il 1176 da l'uvestg S. Galdin e deditga-
da a S. Gottard, uvestg da Hildesheim,
ch’era vegni canonisa curt avant. 11 1230 ¢
suandada in’ulteriura consecraziun da la
chaplutta tras l'archuvestg da Milaun, En-
rico Settala.

La davosa fasa da construcziun, quella
ch’ins vesa oz, ¢ il resultat da la transfurma-
ziun exequida I'onn 1687. Ins ha utilisa la
nav existenta, ma ha destrui I'apsida ro-
manica e construl in'autra en furma penta-
gonala.

La gronda stima ch’il Gottard giudeva
$a mussa era en processiuns e pelegrinadis
ck’ils abitants da las tschintg vals circum-
dantas faschevan mintg'onn tar la chaplut-
ta sin il Pass; questa isanza & probablamain
d’origin medieval. Pliras plaivs faschevan
ina processiun votiva: la Val Formazza il di
suenter S. Gion Battesta (ils 25 da zercla-
dur), la Cadi (Mustér) la vigilgia da S. Pie-
der e Paul (ils 28 da zercladur); la Val d'Ur-
sera ed il Vallais (Goms) il di suenter S. Pie-
der e Paul (ils 30 da zercladur), Airolo il di
da S. Marsellina (ils 17 da fanadur), Quin-
to il di da S. Maria Madlaina (ils 22 da fa-
nadur) e Bedretto da S. Luregn (ils 10
d’avust).

Ils abitants da la Val Formazza avevan
senza dubi la pli lunga via. Ils 25 da zercla-
dur, da bella u da mal’aura, surmuntavan
els il Pass da San Giacomo, descendevan la
Val Bedretto ed ascendevan il Gottard fin
alospizi, in viadi da 40 kilometers. Lustier
da l'ospizi deva tschaina ed albiert per in
pretsch fixa en daners u natiralias.

L'emprim ospizi u I'ospizi da la

vischnanca
Lospizi dal Gottard (8) vegn menziund a
scrit per 'emprima giada il 1237. Ma cura
¢ el vegnl funda e da tgi? Cun agid da fun-
taunas na sa lascha questa dumonda betg
respunder: ils incendis da 1736 ¢ 1877 han
priva ils archivs d’Airolo da tut lur docu-
ments. Carchiv dal Son Gottard ¢ vegni de-
strul u sparpaglia tras ils eveniments da
guerra dals onns 1798/99 e da l'incendi da
1905.

Lipotesa d’ina fundaziun religiusa vegn
sustegnida dal fatg che l'ospitalier, quai vul
dir il gerant u custos da I'ospizi, sa numna-
va durant tschientaners «frar», schebain
chel era in laic. Descrit ¢ lospizi dal Son
Gottard il meglier en ils rapports da las vi-
sitas pastoralas fitg ritgs da notizias pertu-
tgant las plaivs da las vals Leventina, Blegn
e Riviera che faschevan part da la diocesa
da Milaun fin il 19avel tschientaner. En in
rapportdal’onn 1602 pon insleger: «Enla
vischinanza dala chaplutta sa chatta in edi-
fizi pulit grond, en il qual ils viandants
giaudan ospitalitad ed albiert, ils povers
trais dis gratuitamain. Els dastgan restar er
pli ditg, sch’els na sa sentan betg bain u sche
la mal’aura pretenda quai, surtut cur che
las forzas da la naiv, da 'aura e dal vent fan
malsegira la via e cur che l'aura da favugn
fa dar crappa giu dals precipizis. Quest edi-
fizi cumpiglia divers locals en il plaunter-
ren, cun chombras, cantinas, ina susta per
conservar la rauba da transport ed in grond
uigl.»

Lavrigl 1607 «en ils schuldads tudestgs
passads raffond e donnegiond talmain,
che la vischnanca d’Airolo ha stul spazzar
lospizi e reconstruir el danovamain «en
meglra e pli segira furma». Ma strusch
duatschient onns pli tard ¢ returnada
schuldada da plirs pajais — e 'emprim
ospizi dueva ir en muschna per adina (cf.
sutvart).

La chaplutta dals morts
Lemprima giada ¢ la «chaplutta dals morts»
(10) vegnida menziunada il 1577 en ina
brev da S. Carlo Borromeo als abitants
d’Airolo: el ha cumanda da renovar il pi-
tschen edifizi che saja adina avert e da pro-
curar che l'ossa dals morts vegnia conser-
vada en dignitad. Ma be 25 onns pli tard &
ses cusrin Federico Borromeo frunta sin la
medema situaziun: «Betg lunsch davent da
la baselgia e da l'ospizi dal Son Gottard sa
chatta ina chaplutta averta. Ses fund ¢ in
grip concav, en il qual ins vesa in pér cada-
vers. Ins di ch’i saja usit da deponer en quest
lieu ils morts, cur che lur confessiun u reli-
giun ¢ nunconuschenta. Quests poverets
han ins chatta sin il Pass schelads da la fra-
daglia, stenschentads da la naiv u sturnids
e disfigurads crudaivlamain da la crappa
rudlada giu da las autezzas.» Durant ils
cumbats tranter ils Franzos ed ils Austriacs
e Russ sin I'aut dal Pass 'onn 1799 ha la
chaplutta servi tenor la tradiziun sco carner

per l'ossa dals crudads.

La chasa dals chaputschins
u l'ospizi vegl
Gia il 1602, a chaschun da si'emprima vi-
sita en la Leventina, ha il cardinal Federico
Borromeo pensa da promover en maniera
concreta lassistenza spirituala dals vian-
dants daditg tralaschada. 1613 ha el desti-
na ina summa annuala da 50 scudis da sias
atgnas entradas per finanziar la construc-
ziun d’ina chasa per in spiritual. Ma la
vischnanca d’Airolo ha g} tema da survegnir
adossada la chargia dal mantegniment e
sustegn dal sacerdot. Per superar tuts impe-
diments ha Borromeo oblia sasez e ses suc-
cessurs cun in document notarial da pajar
tut ils custs da construcziun e mantegni-
ment da la chasa ed il sustegn dal spiritual.

Uschia han ins tschentd il 1623 il crap
da fundament da la «chasa dal sacerdot»
ch’¢ vegnida engrondida e reconstruida
successivamain; ella porta oz il num «ospi-
zivegl» (6). La chasa sa chatta dala vart me-
ridiunala da la baselgia.

La stevan avant duas tegias dalp. Per in-
demnisar il terren gia tscherni il 1613 e per
cumpensar la perdita da las duas tegias han
ins concludi ch’il cardinal fetschia con-
struir sin agen cust in'annexa a l'ospizi da
la vischnanca vischin.

La baselgia han ins laschd per il mu-
ment sco chella era. Al sacerdot &si vegni
scumanda da dar da mangiar e da baiver
ed albiert per daners per evitar la rinfa-
tscha chel «fetschia 'ustier». Ils quatter
spirituals (tranter il 1629 ed il 1636)
r’han perd betg supporta ditg las cundi-
ziuns displaschaivlas d’abitar; las chom-
bras eran stretgas e las paraids pauc isola-
das cunter la fradaglia. Suenter la mort dal

Sinil Pass dal Gottard.

cardinal Borromeo ¢ la chasa dal sacerdot
vegnida bandunada.

Gist daventa archuvestg da Milaun, ha
Federico Visconti tschertga da remediar la
situaziun e proponiina scuntrada cun la re-
genza uranaisa per schliar tranter auter er il
problem da l'assistenza spirituala sin il Pass
dal Son Gottard. Questas stentas én reus-
sidas il 1682 cur che la chasa ¢ vegnida af-
fittada als chaputschins; quels én restads a
cun paucas interrupziuns enfin il 1841. 11
Collegi Helvetic da Milaun ha contribui
annualmain 100 scudis imperials per la vi-
vonda dals dus paders.

Lonn 1687 ¢ la chaplutta vegnida en-
grondida cun agiuntar in chor pentagonal.
I1 1731 han ils dus spirituals er obtegni la
permissiun d’engrondir la chasa. Ins ha
fatg quai da maniera ch'il tetg cuvra cun
in'ala la chaplutta e cun lautra lospizi, al
qual ¢ vegni agiuntd in plaun.

Lalavina dals 10 d’avrigl 1774, descen-
dida dal Monte Prosa, ha perd destrui la
susta e donnegia er la baselgia ed ils dus
ospizis. La reconstrucziun da l'ospizi dals
chaputschins ¢ vegnida terminada il 1777.
I sa tracta da I'edifizi ch’ins vesa anc oz e
ch’é enconuschent sut il num «ospizi vegl».

Da listorgia da lospizi en il 20avel
tschientaner & da menziunar in incendi il
1905 sco er il fatg che quel & restd il 1947
per la davosa giada avert era durant I'en-
viern.

La stalla

Quest edifizi octogonal singular (7) ¢ ve-
gni construl suenter la lavina dal 1774. Pli
baud serviva el sco stalla da chavals. En in
rapportdal 1783 vegn quest uigl descrit sco
capodovra, perquai ch’ils pantuns dals cha-
vals sajan distribuids ordvart raziunalmain:
47 chavals hajan lieu en quest spazi usche
limitd. Davaira, 7 chavals avevan pantun
avant mintgina dalas 6 paraids disponiblas
e 5 vegnivan liads vi dal parsepen construi
enturn la colonna da mir situada en il cen-
ter; ella porta lentira construcziun.

La destrucziun da I'emprim ospizi
Lonn 1799 ¢ sta fatal per 'ospizi principal
dal Son Gottard. En rom da las Guerras da
coaliziun era la Svizra occupada d’armadas
estras. Ina garnischun franzosa ha passenta
enviern en l'ospizi e devasta quel; pli tard
han schuldada austriaca e russa cumpletta
la destrucziun. Lospizi dals chaputschins
percunter ¢ resta sidretg, er perquai ch'ils
dus spirituals n’al han betg banduna durant
las acziuns da guerra.

Da l'ospizi principal ¢ be restada la mi-
raglia sfratgada. Ma er la chasa dals chapu-
tschins n’ha betg pli retschet la subvenziun
annuala da la diocesa da Milaun or dals
fonds dal Collegi Helvetic; quella han ils
Franzos dissolvi tar I'occupaziun da la ci-
tad. Suenter la partenza da pader Lorenzo
ha la vischnanca d’Airolo avert sin agen
cust 'ospizi mez banduna. Ella ha repara
ils indrizs cun agid da collectas ed engascha
in ospitalier.

La susta veglia
Lonn 1830 ¢ std ina data istorica per il traf-
fic transalpin: Il stradun che collia il chan-

tun Uri cun il Tessin ¢ vegni termind ed
avert per il traffic da chars e charrotschas.
Uschia ¢ ida a fin 'epoca dal traffic da sau-
ma ed ha cumenza quella da las charro-
tschas, terminada bundant in mez tschien-
taner pli tard dala viafier ed alura dal'auto-
mobil.

Lospizi dals chaputschins daditg negli-
gl n'era anc betg danvanz, el ha da albierta
viandants povers u pauc bainstants. Ma el
na pudeva betg pli satisfar als basegns dals
ritgs pretensius. Il chantun ch’ha substitui
la vischnanca d’Airolo en la gestiun dals
edifizis sin il Pass, ha perquai lascha con-
struir in hotel en vischinanza dal Lago del-
la Piazza.

Uschia s'auza dapi il 1834 sin il Pass
ledifizi il pli marcant ed architectonica-
main il pli interessant (ch’ins po anc adina
admirar en sia parita quasi intacta). Oz
vegn el numna «Susta veglia» (1), e quai
betg senza raschun: in vast local surviva sco
magasin per la rauba da transport, per la
qualail chantun incassava il dazi. Sut il me-
dem tetg spazius da quatter alas sa chatta-
van I'hotel cun chombras ed indrizs da ser-
vetsch, la duana u il magasin da la rauba da
transport, I'uffizi da dazi, la remisa per las
charrotschas e schlieusas, il clava e las stal-
las per chavals e per bovs ch'ins duvrava per
fullar tras la naiv. Chotel aveva num Son
Gottard ed era reserva als clients pli bain-
stants.

La midada frequenta dals gerants mus-
sa che 'hotel, ch’ha mai servi sco ospizi, &
vegni dirigi be cun gronda fadia il curt
temp da si’existenza. In da blers motivs era
la concurrenza da l'ospizi usché¢ damanai-
vel. La finala ha il chantun decidi da ven-
der l'entir edifizi che nagin na vuleva pren-
der si curt avant 'avertura dal tunnel da la
viafier. Il 1883 al han acquist? ils Lombar-
dis e declassa sco chasa da deposit.

Lera Lombardi

Suenter clil chantun aveva fatg construir
Ihotel «per ils viandants bainstants e per
diever commerzial», han ils vischins d’Ai-
rolo, persvas ch’ina meglra conjunctura
offria novas pussaivladads, planisa la re-
construcziun da lospizi da la vischnanca
sin las ruinas existentas. La regenza chan-
tunala ha bain apprezia I'idea, ma declera
ch'il Pass dal Gottard saja per il mument
dota avunda cun edifizis «a favur dal com-
merzi e da 'umanitad».

Ins ¢ alura puspe soccupa da lospizi
dals chaputschins (ch'ins aveva cumenza a
numnar ospizi vegl per distinguer el da
I'hotel cun duana gistavert). Ils paders cha-
putschins, recurnads 'onn 1837, han ban-
duna il 1841 definitivamain lur ospizi
d’antruras.

Lemprim d’october 1841 ha la regenza
affida la gestiun da l'ospizi ed il quita per
ils viandants a Felice Lombardi, cun tut ils
duairs d’in ospitalier da muntogna, sume-
gliants a quels da ses collegas dals tschien-
taners passads. Sut sia direcziun prudenta
e rigurusa ha [ospizi acquistd ina reputa-
ziun daventada proverbiala, sco la tradi-
ziun orala e scritta mussa.

11 figl Felice ha collavura activamain ed
¢ succedi ses bab ch’é mort il 1863. El ha

cuntinual'ovra paterna ed ha extendi quel-
la daventond proprietari da trais hotels ed
in piunier da 'industria d’esters en la part
superiura dala Leventina. Senza temadala
nov'epoca da la viafier ha el lascha projec-
tar visavi la susta I'Albergo Monte Prosa
(dapi il 1982 Albergo Son Gottardo) ch’e
vegni avert il 1866 ed ha acquistd imme-
diatamain reputaziun internaziunala (2).

Enin‘acziun publica, ala qualabe Lom-
bardi ha concurr, ha il chantun cedi ad el
lospizi «cun 'obligaziun da restaurar quel
immediatamain en maniera cunvegnenta,
da mantegnair adina I'edifizi e laschar abi-
tar [a almain ina persuna era 'enviern».

Ses figl Gottardo il vegl ha surpiglia 'en-
tir cumplex d’edifizis. Suenter sia mort il
1934 én succedids fin il 1947 ses figls Got-
tardo il giuven ed Emanuele, il qual ha di-
rigi vinavant ospizi enfin chel € sa retratg
Ponn 1972. Uschia ¢ ida a fin lepoca dals
Lombardis ch’han dirigi durant quatter ge-
neraziuns ospizi, in'instituziun meritaivla
ch’ha presta bler, betg be sin il plaun uma-
nitar.

La Fundaziun Pro Son Gottard
Lonn 1971 ¢ lentir cumplex da l'ospizi
vegni mess en vendita. Immediat ¢ sa ma-
nifestada la voluntad d’evitar che quest lieu
usche significativ per l'istorgia e tradiziun
da la Svizra daventia l'object da specula-
ziuns privatas.

La Lia svizra per la protecziun da la Pa-
tria ¢ daventada la promotura da la «Fun-
daziun Pro Son Gottard» ch’é sa consti-
tuids Pentschatta favrer 1972. Fundaturs
én stads la Confederaziun, ils chantuns
Tessin ed Uri, la vischnanca d’Airolo, la Lia
svizra per la protecziun da la natira e la Lia
svizra per la protecziun da la Patria.

La Fundaziun Pro Son Gottard ha re-
nova successivamain l'infrastructura da
I'hotel Monte Prosa, 'ospizi vegl, il kiosc
ed ils implants sanitars ed electrics. Lonn
1982 han ins termina la restauraziun da la
chaplutta ch’ha reacquista sia funcziun re-
ligiusa sco lieu da cult ecumenic. En col-
lavuraziun cun la Federaziun svizra d’al-
bierts per la giuventetgna han ins trans-
furma en il medem temp la stalla veglia,
situada sper I'hotel, en ina dimora per ils
giuvens (3).

11 1986 ¢ la veglia susta vegnida reaver-
ta sco Museum naziunal dal Son Gottard
che documentescha la muntada ed ils
aspects principals da listorgia dal Pass.
Alura ha la Fundaziun realisa il museum da
fortezza «Museo Forte Ospizio San Got-
tardo». Ed il 2010, suenter ina renovaziun
da trais onns, ¢ 'ospizi vegl vegni reavert
sut in nov tetg che collia a moda raffinada
las parts oriundas da l'edifizi.

Ultra dals edifizis descrits sa chattan sin
il Pass dal Gottard il monument en memo-
ria da P'aviatur vadais Guex cruda en ser-
vetsch da la patria (1928), la Nossadunna
da Fatima da Remo Rossi (1946) e la sta-
tua da Suvorov (1999) che regorda al pas-
sadi dal general russ 'onn 1799.

Plan da situaziun.

